
GOUVÈNÈ CUOMO ANONSE NOUVO EFÓ NAN TOUT ETA POU DIMINYE SOU 

FWOD ILEGAL KAT KREDI AK DEBI NAN ESTASYON GAS YO 
 

Espesyalis Weights and Measures Eta ap fè premye aksyon rapid ak edikasyon 
minisipalite yo pou pwoteje konsomatè ak biznis yo 

 
Fòmasyon nan tout eta pou anplwaye lokal Weights and Measures sou pye 

 

Gouvènè Andrew M. Cuomo te anonse kòmansman yon nouvo efò koperatif nan tout 
eta pou diminye sou moun kap fè fwod kat kredi ak debi nan ponp gaz yo toupatou nan 
New York, chèche pou mete fen nan kapasite kriminèl yo pou vide kont labank viktim 
yo. Avèk ensidan vòl enfòmasyon ki sou kat yo kap monte nan peyi a, Depatman 
Agrikilti ak Mache Eta ansanm avèk Biwo Weights ak Measures ap òganize premye 
fòmasyon ak aksyon rapid nan distribitè estasyon gaz yo nan eta pou pwoteje nan 
fason pwo-aktif konsomatè ak pwopriyetè estasyon gaz yo. Anplwaye agrikilti ak Mache 
yo ap fòme otorite weights ak measures pou detekte aparèy fwod yo nan kominote yo. 
 

“Fwod kat kredi se yon kochma ki ka gen yon enpak dirab sou finans yon viktim ak 
klasman kredi,” te deklare Gouvènè Cuomo. “Avèk nouvo aksyon agresiv sa, nou vize 
pou diminye sou fwod sa epi kòmanse kaptire malonèt sa yo nan aksyon an, epi 
pwoteje avni finansye plizyè milye Nouyòkè.”  
 

Malonèt yo avèk aparèy ki atache nan ATM oswa tretman kat kredi pou vòlè nimewo 
PIN kat kredi konsomatè yo. Nan pwen lavant lib ATM yo tankou ponp gaz, se sib pou 
kriminèl yo, klase apati vòlè lokal pou rive nan krim entènasyonal an gwoup. Konpayi 
klasman kredi FICO estime apeprè 30 pousan nan tout fwod kat kredi yo nan lokasyon 
pwen lavant tankou nan ponp gaz yo. Gouvènman ansanm avèk sous rechèch prive yo 
endike ke fwod kat kredi nan pwen lavant yo koute konsomatè yo ant $3 milya ak $6 
milya pa ane. Pandan prentan ki sot pase a, te gen yon mas enspeksyon nan plis pase 
7,500 estasyon gaz nan Florid e yo te jwenn 103 kat kredi malonèt ki an sèvis. 
 

Biwo Weights ak Measures te devlope yon modil fòmasyon, sa ke li itilize pou edike 
pwòp sipèvizè ak enspektè li yo nan nivo konte anplwaye weights ak measures nan 
fason pou idantifye aparèy malonèt yo ap itilize. Enspektè sa yo te detekte pozisyon 
apeprè 500 distribitè gaz nan semèn ki sot pase yo nan eta. Yon enspektè lokal weights 

ak measures te detekte yon malonèt nan yon distribitè gaz nan Niagara Falls, alòske 
yon spesyalis Agrikilti ak Mache te jwenn yon distribitè nan Rochester. Depatman Cherif 
Konte Monroe te fè yon lòt ankèt e Depatman Lapolis Rochester te jwenn kat lòt 
malonèt nan estasyon gaz yo nan Rochester, Scottsville, Wheatland, ak Fairport. Gen 
apeprè 42,000 distribitè gaz nan Eta New York. 
 

“Anpeche fwod nan ponp gaz yo pa fè pati nan travay Biwo Weights ak Measures nou 
an, men lidè nou yo nan depatman te santi ke yo gen espesyalite pou ede pwoteje 
Nouyòkè yo kont fwod sa kap grandi. Mwen panse nou pral anmezi pou travay ansanm 
avèk biwo konte a pou ede anpeche epi detekte kèk nan aktivite fwod sa yo,” te deklare 
Komisyonè Agrikilti Eta Richard A. Ball. 
 

Anplwaye yo fòme pou detekte diferan kalite aparèy fwod:  
• Fwod ke-kochon ke malonèt yo te enstale nan lektè kat la andedan distribitè a, 

se kalite aparèy fwod ki pi komen; 
• Fo klavye oswa lektè kat ki te enstale andeyò distribitè a; 
• Bluetooth ap pèmèt malonèt yo transmèt enfòmasyon ke yo vòlè sou yon 

distans tou kout.  
Si yo te idantifye yon aparèy, anplwaye Weights ak Measures pral alète pwopriyetè 
estasyon gaz la ansanm avèk lapolis. 
 

“Kat kredi malonèt sa yo kapab koze anpil moun pwoblèm. Sa a se yon adisyon natirèl 
nan seri konpetans nou yo e nap rete tann pou nou travay ansanm avèk konte yo pou 
ede tire bouchon an sou kriminèl yo kap pran avantaj sou moun ki inosan yo,” te 
deklare Direktè Biwo Weights ak Measures Mike Sikula, ki te ede devlope pwogram 
fòmasyon an. 
 

Espesyalis yo ofri plizyè fason kote moun yo ka detekte malonèt yo epi ede yo pou yo 
pa vin viktim fwod. Tcheke pou wè si pa gen siy fwod nan ponp gaz oswa nan ATM yo, 
tankou:  

• Yon klavye ki anlè sifas aparèy la; 
• Yon eskanè kat ki sanble lach, ki se yon siy fwod ki panche anlètèt kat eskanè 

aktyèl la; 
• Yon ti kamera ki tache anlè oswa akote aparèy la, pafwa avèk ekleraj tanporè, 

pou kaptire nimewo kat kredi ak nimewo PIN sou videyo.  
Lòt fason konsomatè yo ka pwoteje tèt yo lè yap itilize kat debi oswa kredi yo enkli:  

• Itilize yon kat kredi pou achte kèlkeswa lè li posib akoz de pwoteksyon siperyè 
pou fwod; 

• Si wap itilize yon kat debi, itilize l tankou yon kat kredi si posib kidonk ou pap 
bezwen itilize yon nimewo PIN; 

• Lè yap antre nimewo yon PIN, kouvri klavye a avèk men ou.  
Si yon konsomatè sispèk yon aparèy nan yon estasyon gaz, yo ta dwe rapòte l bay 
lapolis. Konsomatè yo ta dwe tcheke kont labank yo regilyèman pou siy fwod epi siyale 
imedyatman konpwomi a bay lapolis ak founisè kat kredi yo.  
 
Depatman Agrikilti ak Mache Biwo Weights ak Measures travay pou asire mezi 

presiz pou yon mache komèsyal ekitab ak jis. Otorite weights ak measures lokal ak Eta 
chak ane ap enspekte plizyè milye balans, ponp gaz, ansanm avèk lòt kalite aparèy 
ansanm avèk plizyè milye diferan pwodui anbale. Pwogram weights ak measures se 
yon pati enpòtan nan enfrastrikti Eta New York, pwoteje chak konsomatè ak chak 
biznis. Anplis de Biwo Weights ak Measures Eta, ki gen jiridiksyon sou tout Eta, gen 64 
konte ak vil depatman weights ak measures oswa biwo kap sèvi nan kominote yo. 

